
ᑖᒃᑯᓄᖓ ᑐᓂᔭᐅᔪᖅ 
 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
 
 

ᐱᔾᔪᑎᖓ 
 

ᑐᑭᓯᒋᐊᕈᑎᒃᓴᖅ:        ᐃᓱᒪᓕᐅᖅᑕᐅᔪᖅ: X 

ᐊᑲᐅᙱᓕᐅᕈᑎ:  ᑲᑎᑦᑐᒋᑦ ᐆᒪᔪᖅᑕᐅᔪᓐᓇᖅᑎᑕᐅᔪᑦ (TAH) ᐊᑐᓕᖁᔭᐅᔪᑦ ᕿᕿᖅᑖᓘᑉ 
ᐃᑭᕋᓴᖓᓄ (DS) ᓇᓄᖏᓐᓄᑦ 

 
ᑭᖑᓂᑦᑎᓐᓂ ᖃᓄᐃᓕᖓᓂᖓ:  

• ᕿᕿᖅᑖᓘᑉ ᐃᑭᕋᓴᖓᓂ (DS) ᓇᓄᐃᑦ ᓇᓄᖏᑦ ᑲᑐᑎᔭᐅᔪᑦ ᐅᑯᓂᖓ ᐊᑯᑭᑦᑐᑦ, ᓄᓇᕗᑦ, ᓄᓇᑦᓯᐊᕗᑦ 
(ᓂᐅᐸᓐᓛᓐ ᐊᒻᒪ ᓛᐸᑐᐊ) ᐊᒻᒪ ᓄᓇᕕᒃ (ᑯᐸᐃᒃ) (ᐊᔾᔨᓐᖑᐊᖅ 1). ᑭᖑᓪᓕᖅᐹᒥ ᓈᓴᖅᑕᐅᓂᖏᑦ 
ᖃᐅᔨᓴᓂᕐᒧᖅᑦ ᒥᔅᓴᐅᓴᑦᑐᒋᑦ ᐱᓕᕆᔭᐅᓚᐅᖅᑐᖅ ᐊᑯᓐᓂᖏᓐᓂ 2005-2007, ᓴᖅᑭᑎᑦᑎᓚᐅᖅᑐᑦ 
ᒥᔅᓴᐅᓴᑦᑕᐅᔪᓂᑦ 2,158 ± 360 ᓇᓄᐃᑦ (ᐲᑳᒃ ᐱᓕᕆᖃᑎᖏᓪᓗ 2013). ᕿᕿᖅᑖᓘᑉ ᐃᑭᕋᓴᖓᓂ 
ᓇᓄᐃᑦ ᓇᓄᖏᑦ ᐃᓱᒪᒋᔭᐅᓚᐅᖅᑐᑦ ᒪᑭᑕᑦᑎᐊᖅᑐᑎ ᑕᐃᔅᓱᒪᓂᐅᔪᒥᑦ, 
ᑭᓯᐊᓂᑕᑯᒡᓴᐅᑎᑦᑎᓂᖃᓚᐅᖅᑐᑦ ᐊᑦᑎᓪᓕᒋᐊᖅᓯᒪᔪᓂᑦ ᐆᒪᔪᓕᐅᒃᑲᓂᓂᕐᒧᑦ ᖁᕝᕙᓯᓐᓂᖏᑦ. 

 
• ᓄᓇᕗᒻᒥ ᓄᓇᓖᑦ ᐃᖃᓗᐃᑦ, ᑭᒻᒥᕈᑦ, ᐊᒻᒪ ᐸᓐᓂᖅᑑᖅ ᓇᓐᓄᖃᑦᑕᖅᑐᑦ ᕿᕿᖅᑖᓘᑉ ᐃᑭᕋᓴᖓᓂ. 

ᒫᓐᓇᐅᔪᒥᑦ ᑲᑎᑦᑐᒋᑦ ᐆᒪᔪᖅᑎᑕᐅᔪᓐᓇᖅᑐᑦ ᕿᕿᖅᑖᓘᑉ ᐃᑭᕋᓴᖓᓄᑦ 61 ᓇᓄᐃᑦ ᐊᑕᐅᓯᕐᒥ ᐊᕐᕌᒍᒥ. 
ᑖᒃᑯᐊ ᑲᑎᑦᑐᒋᑦ ᐆᒪᔪᖅᑎᑕᐅᔪᓐᓇᖅᑐᑦ ᐋᖅᑭᑦᑕᐅᓚᐅᖅᑐᑦ ᐊᑖᓂ ᖃᓄᖅᑑᕋᔅᓴᐅᔪᓂᑦ ᑰᑕᖓᓂ 
ᐊᑐᖅᑕᐅᔪᒥᑦ (FQS) ᐅᕙᓃᑦᑐᓂ 2:1 ᓇᓐᓄᑦᑕᐅᔪᑦ ᐊᖑᑕᐅᓂᖏᑦ ᐊᕐᓇᐅᓂᖏᑦ ᐊᔾᔨᒌᖏᓐᓂᖏᑦ. 
ᓇᓐᓄᑦᑕᐅᒐᔪᓚᐅᖅᑐᑦ ᐊᑯᓐᓂᖏᑦ 2012/2013 ᐊᒻᒪ 2021/2022 42 ᓇᓄᐃᑦ ᐊᑕᐅᓯᕐᒥᑦ ᐊᕐᕌᒍᒥ 
(ᐊᔾᔨᓐᖑᐊᖅ 2). ᐊᑦᑎᓂᖅᓴᐃᑦᐱᓪᓚᕿᐅᔪᑦ ᐊᑦᑐᐊᓂᖃᖅᑐᑦ ᑲᑎᑦᑐᒋᑦ ᐆᒪᔪᖅᑎᑕᐅᔪᓐᓇᖅᑐᑦ 
ᖃᓄᐃᓐᓂᕆᒧᓐᓇᖅᑕᖓ ᐊᑦᑎᓪᓕᒋᐊᖅᓯᒪᔪᓂᑦ ᓂᐅᕐᕈᑕᐅᔪᓂᑦ ᓇᓄᕋᔭᕐᓂᑦ. ᓇᓐᓄᑦᑕᐅᔪᓐᓇᖅᑐᑦ 
ᕿᓪᓕᖓ ᓂᐅᐸᓐᓛᒧᑦ 12 ᓇᓄᐃᑦ ᐊᑕᐅᓯᕐᒥ ᐊᕐᕌᒍᒥ, ᑐᕌᒐᖃᕐᓇᑎ ᓇᓐᓄᑦᑕᐅᔪᓂᑦ ᐊᖑᑕᐅᓂᖏᓐᓄᑦ 
ᐊᕐᓇᐅᓂᖏᓐᓄᑦ ᐊᔾᔨᒌᖏᓐᓂᖏᑦ. ᑐᕌᒐᖃᖏᑦᑐᑦ ᓇᓐᓄᑦᑕᐅᔪᓂᑦ ᑐᓴᖅᑎᑦᑎᓂᕐᒧᑦ ᑯᐸᐃᒃᒥ; 
ᓇᓐᓄᑦᑕᐅᔪᑦ ᐊᒥᓲᓂᖏᑦ ᒥᔅᓴᐅᓴᑦᑕᐅᕙᑦᑐᑦ ᑐᓐᖓᓂᖃᖅᑐᑦ ᓂᕕᖓᑖᓄᑦ ᑐᓂᔭᐅᔪᑦ ᐊᒥᖏᓐᓄᑦ 
ᓂᐅᕕᐊᖑᔪᓄᑦ. 

 
• ᐊᒥᓲᓂᖏᓐᓄᑦ ᑐᑭᓯᒋᐊᕈᑏᑦ ᐅᓪᓗᒥᒨᖓᒪᐅᖏᑦᑐᑦ ᐊᒻᒪ ᓄᑖᖅ ᖃᐅᔨᓴᕐᓂᐅᔪᒥᑦ ᐱᔭᕆᐊᖃᓚᐅᖅᑐᑦ 

ᖃᐅᔨᓴᕐᓗᒋᑦ ᖃᓄᐃᓕᖓᓕᕐᓂᖏᓐᓄᑦ ᑖᒃᑯᐊ ᓇᓄᖏᑦ. ᓄᓇᓕᓐᓂᑦ ᑲᑎᒪᖃᑎᖃᓚᐅᖅᑎᓪᓗᒋᑦ 
ᐅᓴᐅᑎᓪᓗᒍ 2016, ᓄᑖᖅ 2-ᐊᕐᕌᒎᓐᓄᒃ ᖃᐅᔨᓴᕐᓂᖅ ᐱᒋᐊᓚᐅᖅᑐᖅ 2017-ᒥᑦ. ᖃᐅᔨᓴᓂᕐᒧᑦ 
ᐊᑐᖅᑕᐅᓚᐅᖅᑐᑦ ᑖᔅᓱᒧᖓ ᖃᐅᔨᓴᓂᕐᒧᑦ ᐸᕕᓴᐃᖏᓂᖅᓴᐅᔪᑦ ᐊᐅᖏᑎᒍᑦ 
ᓇᓗᓇᐃᒃᑯᑕᖅ−ᐱᔭᐅᒃᑲᓂᖅᑐᑦ DNA-ᖃᐅᔨᓴᓂᕐᒧᑦ ᖃᐅᒡᓴᐃᓂᖅ. ᓄᑖᖅ ᖃᐅᔨᓴᕐᓂᐅᔪᖅ 
ᐱᓕᕆᔭᐅᓚᐅᖅᑐᖅ ᐊᑯᓐᓂᖏᓐᓂ 2017 ᐊᒻᒪ 2018 (ᑕᐃᒃ ᐱᓕᕆᖃᑎᖏᓪᓗ 2021). 

• ᐃᓚᒋᓪᓗᓂᐅᒃ ᖃᐅᔨᓴᖅᑎᓄᑦ ᖃᐅᔨᓴᖃᑦᑕᕐᓂᖅ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᓴᓂᕐᒥᑦ 
ᖃᓄᐃᓐᓂᖏᓐᓄᑦ, ᐱᑕᖃᕐᓂᖏᓐᓄᑦ, ᐊᒻᒪ ᓇᒧᓐᖓᖃᑦᑕᕐᓂᖏᓐᓄᑦ ᓇᓄᐃᑦ ᕿᕿᖅᑖᓘᑉ ᐃᑭᕋᓴᖓᓂ 
ᐱᓕᕆᐊᖑᓚᐅᖅᑐᖅ ᐱᓕᕆᖃᑎᖃᖅᑐᑎᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓂ (HTA) ᐸᓐᓂᖅᑑᒥ, ᐊᒻᒪ 

ᑭᒻᒥᕈᑦ, ᐊᒻᒪ ᓄᓇᕗᑦ ᒐᕙᒪᒃᑯᑦ, ᐊᕙᑎᓕᕆᔨᒃᑯᑦ (GN ENV) ᐱᓕᕆᖃᑎᖃᖅᑐᑎᑦ ᐊᕙᑎᓕᕆᔨᒃᑯᑦ 
ᐊᒻᒪ ᓯᓚᖓᓄ ᐊᓯᔾᔨᕐᓂᖓᓄᑦ ᑲᓇᑕᒥ (ECCC) ᐊᒻᒪ ᓯᓚᑦᑐᓴᕐᑯᒃᔪᐊᖅ ᑭᐅᕈᕆ (ᑐᒪᓯᐊᓕ 
ᐱᓕᕆᖃᑎᖏᓪᓗ 2022). ᐱᒋᐊᕐᓂᖓᓂᓪᓕ, ᐸᕐᓇᑕᐅᓚᐅᖅᑐᖅ ᑕᒪᒃᑭᒃ ᐃᓛᒃᑯᑦᑐᑦ ᐊᒻᒪ ᑲᑎᓐᖓᔪᑦ 
ᐊᐱᖅᓱᖅᑕᐅᓗᑎ ᐃᓄᑦᑎᒍᑦ, ᑭᓯᐊᓂᓕ, ᓄᕙᒡᔪᐊᕐᓇᖅ-19 ᐋᓐᓂᐊᕐᓇᖅ ᐃᓄᑦᑎᒍᑦ 
ᑲᑎᒪᑎᑦᑎᒍᓐᓇᒪᐅᖏᑦᑐᖅ ᑲᑎᓐᖓᔪᓄᑦ ᐊᐱᖅᓱᖅᑕᐅᔪᓄᑦ ᐸᓐᓂᖅᑑᒥᑐᐊᖅ. ᑕᐃᒪᐃᓐᓂᖓᓄᑦ, 14 
ᐃᓚᒋᔭᐅᖃᑕᐅᓚᐅᖅᑐᑦ ᐊᑕᐅᓯᒡᒍᑏᑦ ᐊᐱᖅᓱᖅᑕᐅᔪᑦ ᐸᓐᓂᖅᑑᒥ, 21 ᐊᑕᐅᓯᒡᒍᑏᑦ ᐊᐱᖅᓱᖅᑕᐅᔪᑦ 
ᑭᒻᒥᕈᒻᒥ, ᐊᒻᒪ 4 ᑲᑎᓐᖓᔪᑦ ᐊᐱᖅᓱᖅᑕᐅᔪᑦ ᑭᒻᒥᕈᒻᒥ. 

 

ᒫᓐᓇᐅᔪᖅ ᖃᓄᐃᓕᖓᓂᖓ: 

• ᑭᖑᓪᓕᖅᐹᒥ ᐅᓂᒃᑳᑦ ᐊᒻᒪ ᖃᓄᐃᓐᓂᖏᑦ 2017-2018 ᖃᐅᔨᓴᓂᕐᒧᑦ ᐊᑐᐃᓐᓇᐅᔪᑦ ᐊᒻᒪ 
ᑐᓂᐅᖅᑲᖅᑕᐅᓚᐅᖅᑐᑦ ᐊᑦᑐᐊᓂᖃᖅᑐᓕᒫᓄᑦ ᐊᐅᓚᑦᑎᖃᑎᐲᓐᓂᕐᒧᑦ ᐱᓕᕆᖃᑎᖏᓐᓄᑦ ᒪᐃᒥ 
2022. ᓄᑖᑦ ᐱᑕᖃᕐᓂᖏᓐᓄᑦ ᒥᔅᓴᐅᓴᑦᑕᐅᓯᒪᔪᑦ 2,015 ᓇᓄᐃᑦ ᖃᑦᑏᓐᓇᐅᓂᖅᓴᐅᕌᔾᔪᑦᑐᑦ 
ᒥᔅᓴᐅᓴᑦᑕᐅᓯᓴᔪᓂᑦ ᑭᖑᓪᓕᖅᐹᒥ ᖃᐅᔨᓴᕐᓂᐅᔪᒥᑦ 2005-2007 ᐱᑕᖃᕐᓂᕆᔭᖏᑦ 
ᒥᔅᓴᐅᓴᑦᑕᐅᓚᐅᖅᑐᑦ 2,158 (ᑕᐃᒃ ᐱᓕᕆᖃᑎᖏᓪᓗ 2021). 
 

• ᐅᓇ ᒪᓕᓐᓂᖃᖅᑐᖅ ᓄᓇᕗᒻᒥ ᐊᐅᓚᑦᑎᓂᕐᒧᑦ ᑐᕌᒐᖓ ᐊᑦᑎᓪᓕᒋᐊᕌᔾᔪᑦᑕᐅᓗᑎ ᕿᑭᖅᑖᓘᑉ 
ᐃᑭᕋᓴᖓᓄ ᓇᓄᖏᓐᓄᑦ ᐃᓚᒋᓚᐅᖅᑕᖓ ᐱᔾᔪᑎᖏᓐᓄᑦ ᖁᕝᕙᕆᐊᖅᑐᓄᑦ ᑲᑎᑦᑐᒋᑦ 
ᐆᒪᔪᖅᑕᐅᔪᓐᓇᖅᑎᑕᐅᔪᑦ ᐅᕙᓐᖓᑦ 46 ᑎᑭᑦᑐᒍ 61 ᓇᓄᐃᑦ 2013−ᒥᑦ.  

 
• ᐊᒥᓲᓂᖏᑦ ᐱᕈᕐᓂᖏᑦ ᐊᑯᓐᓂᖏᓐᓂ 2006 ᐊᒻᒪ 2018 ᐅᓇᐅᓚᐅᖅᑐᖅ 0.989 ᒪᓕᓐᓂᖃᖅᑐᖅ 

90% ᐱᑕᖃᕈᓐᓇᕐᓂᓄᑦ ᐊᒥᓲᓂᖏᓐᓄᑦ ᐱᕈᖅᑐᑦ ᐅᓇᐅᓚᐅᖅᑐᖅ < 1 ᐊᒻᒪ ᑕᐃᒪᐃᓐᓂᖓᓄᑦ 
ᐊᒥᓲᓂᖏᑦ ᖁᕝᕙᕆᐊᒪᐅᖏᑦᑐᑦ ᑕᕝᕙᓂ ᖃᖓᒃᑰᓂᖓᓂ.  

 
• ᑎᒥᖏᑦ ᖃᓄᐃᓐᓂᖏᑦ ᓇᓄᐃᑦ ᐱᐅᓂᖅᓴᐅᓚᐅᖅᑐᑦ 2017-2018 ᐊᔾᔨᒋᑎᓐᖑᐊᖅᑐᒋᑦ 2005-2007; 

ᑕᒪᒃᑭᓐᓂ ᖃᐅᔨᓴᓂᕐᒧᑦ ᖃᖓᒃᑰᓂᖏᑦ ᓇᓄᕐᓂᑦ, ᐱᑕᖃᒐᔪᑦᑐᓂᑦ, ᐱᐅᖏᑦᑑᓚᐅᖏᑦᑐᑦ 
ᖃᓄᐃᓐᓂᖏᑦ. 

 
• ᐆᒪᔪᓕᐅᒃᑲᓂᓂᕐᒧᑦ ᐊᔾᔨᐸᓗᒋᓚᐅᖅᑕᖓ 2017-2018 ᐊᔾᔨᒋᑎᓐᖑᐊᖅᑐᒍ 2005-2007, 

ᐆᒪᔪᓕᐅᒃᑲᓂᕐᓂᐅᔪᑦ ᐊᑦᑎᑦᑑᒦᖏᓐᓇᕋᓗᐊᖅᑎᓪᓗᒍᓴᓂᐊᓂ ᖃᓂᒋᔭᖏᓐᓂ ᓇᓄᒡᒍᑕᐅᔪᓂᑦ, ᓲᕐᓗ 
ᓴᓐᕈᑎᐅᑉ ᐃᒪᖓ. 

ᑲᑎᒪᑎᑦᑎᓂᐅᔪᑦ:  

ᐃᓄᑦᑎᒍᑦ ᓄᓇᓕᒻᒥ ᖃᑎᒪᑎᑦᑎᓂᐅᔪᑦ ᐊᑦᑐᐊᓂᖃᖅᑐᓄᑦ ᕿᑭᖅᑖᓘᑉ ᐃᑭᕋᓴᖓᓂ ᐆᒪᔪᕐᓂᐊᑎᒃᑯᑦ 
ᑲᑐᔾᔨᖃᑎᒌᖏᑦ (HTA) ᑲᑎᒪᓂᖃᓚᐅᖅᑐᑦ ᒪᐃ 8-11, 2023. ᑲᑎᒪᑎᑦᑎᓂᐅᔪᑦ ᐱᖃᓯᐅᔾᔨᓚᐅᖅᑐᑦ 
ᐅᖃᐅᓯᖃᕐᓂᐅᔪᖅ ᖃᓄᐃᓐᓂᕆᔭᖏᓐᓂ ᖃᐅᔨᓴᖅᑎᓄᑦ ᖃᐅᔨᓴᕐᓂᐅᔪᒥᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ 
ᖃᐅᔨᓴᓂᕐᒧᑦ ᐊᒻᒪ ᖃᓄᖅ ᑕᒪᒃᑭᒃ ᑐᓂᓯᓯᒪᒻᒪᖔᑕ ᖃᔨᒪᓂᐅᔪᓄᑦ ᕿᑭᖅᑖᓘᑉ ᐃᑭᕋᓴᖓᓂ ᓇᓄᖏᓐᓄ. 
ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᐃᒪᒋᔭᐅᔪᑦ ᐊᖏᓚᐅᖅᑐᑦ ᖃᐅᔨᔭᐅᔪᓂᑦ ᐅᓂᒃᑳᓂᑦ, ᖃᐅᔨᓴᖅᑎᓄᑦ 
ᖃᐅᔨᔭᐅᔪᑦ ᓇᓄᐃᑦ ᐱᑕᖃᕐᓂᖏᑦ ᑕᑯᔅᓴᐃᑎᑦᑎᓪᓗᑎ ᐊᑦᑎᓪᓕᒋᐊᖅᑐᓂᑦ, ᑭᓯᐊᓂᓕ, ᐃᓄᐃᑦ 
ᖃᐅᔨᒪᔭᑐᖃᖏᑦ ᑕᑯᔅᓴᐅᑎᑦᑎᓪᓗᑎ ᖁᕝᕙᕆᐊᖅᑐᓂᑦ. ᓇᓗᓇᐃᖅᑕᐅᓚᐅᖅᑐᖅ ᑖᒃᑯᐊ ᔾᔨᒌᖏᓐᓂᖏᑦ 
ᐱᔾᔪᑎᖃᕈᓐᓇᖅᑐᑦ ᐊᔾᔨᒌᖏᓐᓂᖏᓐᓄᑦ ᖃᐅᔨᓴᕐᕕᐅᔪᓂᑦ ᑭᓪᓕᖏᓐᓂ, ᐃᓱᒪᒋᔭᐅᔪᓂᑦ (ᒨᕐᓗ, ᖃᒧᑕᐅᔭᐃᑦ 
ᓴᓂᐊᓂ ᖁᓛᒎᓖᑦ), ᐊᒻᒪ ᖃᖓᒃᑰᓂᖓ (1970-2019 ᓴᓂᐊᓂ. 2005-2018). ᓄᓇᕗᑦ ᒐᕙᒪᒃᑯᑦ 
ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐊᐅᓪᓚᑎᑦᑎᓚᐅᖅᑐᑦ ᐅᖃᐅᓯᐅᓂᐊᖅᑐᓂᑦ ᐊᐱᖅᑯᑎᓂᑦ 
ᐱᔾᔪᑎᖃᖅᑐᓂ ᑲᑎᑦᑐᒋᑦ ᐆᒪᔪᖅᑎᑕᐅᔪᓐᓴᖅᑐᑦ ᐊᑐᓕᖁᔭᐅᔪᓂᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒋᖏᓐᓄᑦ 
ᑭᖑᓂᐊᒍᑦ ᑲᑎᒪᑎᑦᑎᓂᐅᔪᓂᑦ. ᐅᓪᓗᒥᒧᑦ ᑐᑭᑦᑐᒍ, ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒋᖏ ᐊᐅᓪᓚᑎᑦᑎᓯᒪᖏᑦᑐᑦ 
ᐅᖃᐅᓯᔅᓴᖏᓐᓂ. ᐃᖅᑲᓇᐃᔭᖅᑏᑦ ᓄᓇᕗᑦ ᑐᓐᖓᕕᒃ ᑎᒥᖓᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, 
ᐊᒻᒪ ᕿᑭᖅᑖᓗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ (QWB) ᐅᐸᖃᑕᐅᓚᐅᕐᒥᔪᑦ ᐊᒥᓱᒐᓚᓐᓄᑦ ᑲᑎᒪᓂᐅᔪᓄᑦ 
(ᑕᑯᓗᒋᑦ ᓇᓗᓇᐃᔭᖅᓯᒪᔪᑦ ᕿᑭᖅᑖᓘᑉ ᐃᑭᕋᓴᖓᓄ ᑲᑎᒪᑎᑦᑎᓂᕐᒧᑦ ᓇᓗᓇᐃᔭᖅᓯᒪᔪᑦ ᐅᓂᒃᑳᑦ 
ᐅᓂᒃᑳᓕᐊᖏᑦ ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᑦ). 

ᐊᑐᓕᖁᔭᓕᐊᑦ:  

1. ᐊᕙᑎᓕᕆᔨᒃᑯᑦ ᐊᑐᓕᖁᔨᒧᑦ ᐊᓯᔾᔨᖏᓪᓗᒋᑦ ᒫᓐᓇᐅᔪᒥᑦ ᑲᑎᑦᑐᒋᑦ ᐆᒪᔪᖅᑕᐅᔪᓐᓇᖅᑎᑕᐅᔪᑦ 61.  
 
ᑖᒃᑯᐊ ᐊᑐᓕᖁᔭᐅᔪᑦ ᐱᔭᐅᓚᐅᖅᑐᑦ ᐱᔭᐃᓐᓇᐅᓪᓗᑎ ᐊᑐᐃᓐᓇᐅᔪᓕᒫᑦ ᑐᑭᓯᒋᐊᕈᑏᑦ 
ᐃᓱᒪᒋᔭᐅᖃᓯᐅᔾᔭᐅᓂᖏᓐᓄᑦ. ᓇᓗᓇᐃᖅᓯᒪᔪᑦ ᐅᖃᐅᓯᔅᓴᐃᑦ ᐃᒪᐃᓕᖓᔪᑦ: 
 
a) ᑲᑎᑦᑐᒋᑦ ᐆᒪᔪᖅᑕᐅᔪᓐᓇᖅᑎᑕᐅᔪᑦ 61 ᐃᓂᖓᓅᖅᑕᐅᓚᐅᕋᓗᐊᖅᑎᓪᓗᒍ ᐊᖑᑕᐅᓂᖏᓐᓄᑦ 

ᐊᕐᓇᐅᓂᖏᓐᓄᑦ ᓂᕈᐊᖅᑕᐅᔪᓂᑦ ᐊᔾᔨᒌᖏᓐᓂᖏᑦ 2:1, ᐊᑐᓕᖁᔭᓄᑦ ᑲᑎᑦᑐᒋᑦ 
ᐆᒪᔪᖅᑕᐅᔪᓐᓇᖅᑎᑕᐅᔪᓄᑦ 61 ᐊᔾᔨᒋᖏᓐᓂᖓᓃᒐᔭᖅᑐᑦ 1:1 ᐊᑖᓂ ᓇᓐᓄᑦᑕᐅᔪᓂᑦ 
ᐊᐅᓚᑦᑎᓂᕐᒧᑦ ᐊᒻᒪ ᐱᔭᐅᖏᓗᐊᖅᑐᓂᑦ ᐋᖅᑭᑦᑕᐅᓂᖏᓐᓄᑦ ᐊᑐᖅᑕᐅᔪᖅ (HACC). 
ᓇᓐᓄᑦᑕᐅᔪᓂᑦ ᐊᐅᓚᑦᑎᓂᕐᒧᑦ ᐊᒻᒪ ᐱᔭᐅᖏᓗᐊᖅᑐᓂᑦ ᐋᖅᑭᑦᑕᐅᓂᖏᓐᓄᑦ ᐊᑐᖅᑕᐅᔪᖅ 
ᐱᒋᐊᒧᒻᒪᓂᑦ, ᐊᕐᓇᓄᑦ ᐃᓚᒋᔭᖏᑦ ᓇᓐᓄᑦᑕᐅᔪᓂᑦ ᐅᕙᓂ 2019/2020 ᑎᑭᒐᓱᐊᖅᑐᒍ 
2021/2022 ᐅᓇᐅᓚᐅᖅᑐᖅ 30.1%. ᐊᕐᓇᐃᑦ ᓇᓐᓄᑦᑕᐅᖏᓗᐊᖃᑦᑕᖅᓯᒪᔪᑦ ᐊᑦᑐᐊᓂᖃᖅᑐᓄᑦ 
ᐊᕐᕌᒍᑕᒫᑦ ᐊᑐᓕᖁᔭᐅᔪᓂᑦ ᑰᑕᓂᑦ ᖃᓂᒋᔭᖓᓂ 38.2% ᐊᑐᖅᑕᐅᒐᔪᑦᑐᓂᑦ ᐅᑯᓇᓂᐅᑎᓪᓗᒍ 
2017/2018 – 2021/2022 ᖃᖓᒃᑰᓂᖓ. ᑖᓐᓇ ᐊᔾᔨᐸᓗᒋᔭᖓ 2:1 ᐊᔾᔨᒌᖏᓐᓂᖓ, ᑭᓯᐊᓂ 
ᐱᔪᓐᓇᑎᑦᑎᔪᑦ ᐃᓄᓐᓂᑦ ᓇᓐᓄᓪᓗᑎ ᑎᑭᓯᒪᔪᓂᑦ 1:1 ᐱᔭᐅᔭᕆᐊᖃᕈᑎ.  
 

b) ᐊᑐᓕᖁᔭᐅᔪᖅ ᑲᑎᑦᑐᒋᑦ ᐆᒪᔪᖅᑕᐅᔪᓐᓇᖅᑎᑕᐅᔪᑦ ᐃᓱᒪᒋᔭᖃᐃᓐᓇᖅᑐᑦ ᓯᕗᓂᐊᒍᑦ 
ᐊᐅᓚᑦᑎᓂᐅᓚᐅᖅᑐᑦ ᑐᕌᒐᖏᑦ ᐊᑦᑎᓪᓕᒋᐊᕌᔾᔪᑦᑕᐅᓗᑎ ᕿᑭᖅᑖᓘᑉ ᐃᑭᕋᓴᖓᓂ ᓇᓄᖏᓐᓄ, 
ᐱᓯᒪᑦᑏᓇᖅᑐᑎ ᓈᒻᒪᓐᓂᖃᖅᑐᓂᑦ ᓇᓄᕐᓂᑦ ᓇᓄᒡᒍᑕᐅᔪᓂᑦ, ᐊᒻᒪ ᐊᕙᑎᖓ ᕿᑭᖅᑖᓘᑉ 
ᐃᑭᕋᓴᖓᓄ ᓇᓄᖏᓐᓄᑦ ᐃᒪᒋᔭᖓ ᑲᔪᓰᓐᓇᖅᑐᖅ ᐊᓯᔾᔨᖃᑦᑕᖅᑐᓂ ᓯᓚᖓᓄ ᐊᓯᔾᔨᕐᓂᖓᓄᑦ. 
ᐋᖅᑭᑦᑕᐅᓂᖏᑦ ᕿᑭᖅᑖᓘᑉ ᐃᑭᕋᓴᖓᓄ ᓇᓐᓄᑦᑕᐅᔪᑦ ᖁᕝᕙᓯᓐᓂᖏᑦ ᖁᕝᕙᓯᓗᐊᖅᑐᑦ 

ᖁᕝᕙᕆᐊᖅᑎᑦᑎᔪᑦ ᐊᑦᑕᓇᕈᑎᐅᔪᓐᓇᖅᑐᓂᑦ ᐆᒪᔪᓄᑦ ᐊᑦᑎᓪᓕᓂᖏᓐᓄᑦ ᐅᕝᕙᓘᓐᓃᑦ 
ᓄᖑᓕᕐᓂᖏᓐᓄᑦ ᕿᑭᖅᑖᓘᑉ ᐃᑭᕋᓴᖓᓂ. 

ᐅᐃᒍᖓ 1 

 

ᐊᔾᔨᙳᐊᖅ 1.  ᓇᓗᓇᐃᔭᖅᓯᒪᓂᖏᑦ ᓄᓇᕗᒻᒥ ᓇᓄᖏᑦ (DS = ᕿᑭᖅᑖᓘᑉ ᐃᑭᕋᓴᖓ, BB = ᓴᓐᓂᕈᑎᐅᑉ ᐃᒪᖓ). 

ᐊᔾᔨᙳᐊᖅ 2.  ᓇᓗᓇᐃᔭᖅᓯᒪᓂᖏᑦ ᕿᑭᖅᑖᓘᑉ ᐃᑭᕋᓴᖓᓂ ᓇᓄᖏᑦ ᑲᑎᑦᑐᒋᑦ ᐆᒪᔪᖅᑎᑕᐅᔪᓐᓇᖅᑐᑦ (TAH), 
ᐱᓪᓚᕆᐅᔪᖅ ᐊᒻᒪ ᐊᒥᓲᓂᕆᒐᔪᑦᑕᖏᑦ ᓇᓐᓄᑦᑕᐅᔪᑦ 2000-ᒥᓂᑦ. ᓇᓐᓄᑦᑕᐅᔪᑦ ᐊᖑᑕᐅᓂᖏᑦ 
ᐊᕐᓇᐅᓂᖏᑦ ᐊᔾᔨᒌᖏᓐᓂᖓ ᐊᓯᔾᔨᓚᐅᖅᑐᖅ ᐅᕗᖓ 1:1 ᐅᕙᓂ 2019-2020 ᓇᓐᓄᒐᓱᐊᓂᕐᒧᑦ 
ᐊᕐᕌᒍᖓᓂ. 

